
శరనిర్మాణము











	చ.	
పలకలు మూడునాలుగును భాసిలుబెత్తెడలుం గమర్చి య

ప్పలకనుసుల్ గురిన్ గరులు పార్శ్వములందును రెండు పింజకుం

సెలవులు రెండుగా నదికి జేవు రలంది నరంబుఁ జుట్టినం

దలమగు సాయకం బినుపతాపలలోపల గాఁడిపారెడిన్.

	వ.	
వెండియు దూరాపాతిశరవిధానం బుపన్యసించెద నాకర్ణింపుము.

	క.	
ఈమహి వరకార్ముకవి

ద్యామహిమలు దూరపాతనార్హము లనుచున్

నేమించిరి శరముల ము

క్తాముఖము శిలీముఖమ్ము కలికాముఖమున్.

	వ.	
తద్విధానంబునకుం దగినసాధనంబు లెవ్వియనినం బ్రశంసించెద

నాకర్ణింపుము.

	క.	
కాండేక్షుకాండ మొకటి య

ఖండితగిరికర్ణికారకాండ మొకటియున్

దండిగ దూరాపాతన

కాండవిధానంబునకును గరిమ వహించున్.



	 172







	క.	
ఓలి గిరికర్ణికారము

మేలై యీరెంటిలోన మెచ్చుల్ గులుకున్

వాలాయంబుగ సింగపు

వాలమువలె మీఁద మీఁద వలమై యునికిన్.

	సీ.	
పైపయి వలముగాఁ బ్రబలి పర్వము లేక

        కోమలంబగు కొండగోరు కఱ్ఱ,

అచ్చునఁ దిగిచి తోయంబులలో నుంచి

        మానక నచ్చున మరలఁ దిగిచి,

యీటార్చి మొదలు బెత్తెఁడుదక్క రెండుగాఁ

        జీలిచి లోపల బూలవాపి,

యవల జేవురలంది యదికి దారముఁ జుట్టి

        రెండు మూఁడు దినంబు లుండనిచ్చి,

		 ఈ పేజీలో చివరి మార్పు 23 జూన్ 2021న 01:40కు జరిగింది.
	పాఠ్యం క్రియేటివ్ కామన్స్ అట్రిబ్యూషన్/షేర్-ఎలైక్ లైసెన్సు; క్రింద లభ్యం
అదనపు షరతులు వర్తించవచ్చు.
మరిన్ని వివరాలకు వాడుక నియమాలను చూడండి.

